
 
ᑐᓴᒐᒃᓴᓕᐊᒧᑦ ᓴᖅᑭᑎᑕᐅᔪᖅ 

 

ᓄᖅᑲᕐᓂᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᔅᓯᕙᐅᑕᖓ ᐃᓕᓴᐱ ᑳᑉᓚᓐ  

ᐊᒻᒪ ᓄᑖᖅ ᓂᕈᐊᕋᔅᓴᖑᖅᑎᑕᐅᓂᖅ ᐃᔅᓯᕙᐅᑕᖓᓄᑦ ᒫᔪᕆ ᑲᕕᒃ ᑲᓗᕋᖅ 

 

ᐃᖃᓗᑦᑑᑦᑎᐊᖅ, ᓄᓇᕗᑦ – ᒫᑦᓯ 7, 2019: ᒫᓐᓇᐅᔪᒥᑦ ᐃᔅᓯᕙᐅᑕᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB 

ᐅᕝᕙᓘᓐᓃᑦ ᑲᑎᒪᔩᑦ) ᐃᓕᓴᐱ ᑳᑉᓚᓐ ᓇᓗᓇᐃᖅᓯᕋᑖᓚᐅᖅᑐᖅ ᓄᖅᑲᖅᑐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐱᒋᐊᕐᓂᖃᖅᑐᓂ ᒫᑦᓯ 29, 2019. ᒥᔅ ᑳᑉᓚᓐ ᑎᒃᑯᐊᖅᑕᐅᔪᖅ ᐊᖏᔪᖅᑳᒧᑦ ᑐᖁᖓᔪᓕᕆᔨᐅᓪᓗᓂ ᓄᓇᕗᒻᒧᑦ, 

ᐃᖅᑲᓇᐃᔮᕆᓂᐊᖅᑕᖓ ᐱᒋᐊᕐᓂᖃᖅᑐᓂ ᐃᐳᕈ 2019. ᓇᒻᒥᓂᖅ ᐅᖃᐅᓯᕆᔭᖏᓐᓂᑦ: 

 

“ᕿᓚᓈᕋᓗᐊᖅᑎᓪᓗᖓ ᑖᔅᓱᒥᖓ ᐊᔅᓱᕈᓐᓇᖅᑐᒥᑦ ᐊᒻᒪ ᐱᒻᒪᕆᐅᔪᒥᑦ ᐊᓪᓚᕕᒻᒥᑦ, ᑭᖑᓂᖃᓈᕆᓂᐊᖅᑕᒃᑲ 

ᐱᔪᒥᓇᖅᑐᑦ ᐊᒻᒪ ᐱᖃᑕᐅᑎᑦᑎᓂᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᑲᔪᓯᑎᒐᔅᓴᐅᓂᐊᕐᓂᖓᓄᑦ 

ᑲᑎᒪᔩᑦ ᑲᔪᓯᕙᓪᓕᐊᔪᓂᑦ ᖃᐅᔨᓴᐃᓂᕐᒧᑦ ᐊᒻᒪ ᒪᓕᑦᑕᐅᔭᕆᐊᓕᓐᓄᑦ ᐱᐅᓯᑎᒋᐊᕈᑏᑦ. ᐊᕙᑎᓂᑦ ᐊᕐᕌᒍᓂᑦ 

ᐱᔨᑦᑎᖅᓯᒪᓕᖅᑐᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᓴᖅᓯᒪᔪᖓ ᖃᐅᔨᔭᐅᓯᒪᔪᓂᑦ 

ᕼᐊᓐᓇᓚᖏᒻᓐᓃᑦᑐᓂᑦ ᑕᑯᓯᒪᔪᓂᑦ, ᐃᔅᓯᕙᐅᑕᐅᖃᑦᑕᖅᓯᒪᔪᖓ ᓈᓴᕋᔅᓴᐅᖏᑦᑐᓂᑦ ᑲᑎᒪᓂᐅᔪᓂᑦ, ᓯᕗᓂᐊᒍᑦ 

ᑲᑎᒪᑎᑦᑎᓂᕐᒥᑦ, ᑲᑎᒪᔨ ᑲᑎᒪᓂᖏᓐᓄᑦ ᐊᒻᒪ ᐃᓄᓐᓂᑦ ᑲᑎᒪᑎᑦᑎᓂᕐᒧᑦ, ᐊᒻᒪ ᐃᑲᔪᖅᑕᐅᓯᒪᔪᖓ ᐊᓯᖏᓐᓄᑦ 

ᑲᑎᒪᔨᐅᖃᑎᖃᖅᑐᖓ, ᐃᓐᓇᑐᖃᐃᑦ, ᓄᓇᓕᒻᒥᐅᑕᐃᑦ, ᖃᐅᔨᒪᓂᖃᖅᑐᑦ, ᐱᓕᕆᐊᒧᑦ ᑐᔅᓯᕋᐅᑎᓕᐅᖅᑐᓂᑦ ᐊᒻᒪ 

ᕿᑎᖓᓄᐊᖃᑦᑕᖅᑐᓂᑦ ᑐᓂᔭᖏᑦ ᐊᑐᖅᓯᒪᔭᖏᑦ ᐊᒻᒪ ᖃᐅᔨᒪᓂᕆᔭᖏᑦ ᐅᕙᓐᓄᑦ ᐊᒻᒪ ᐅᕙᖓ 

ᑲᑎᒪᔨᐅᖃᑎᖏᓐᓄᑦ. ᑭᖑᓂᖃᓈᕆᓂᐊᖅᑐᖓ ᐃᖅᑲᓇᐃᔭᖃᑎᒋᓗᒋᑦ ᑲᑎᒪᔨᐅᖃᑕᐅᔪᑦ ᐊᒻᒪ ᐃᖅᑲᓇᐃᔭᖅᑏᑦ 

ᐅᕙᓐᓂᑦ ᐃᑲᔪᓚᐅᖅᑐᑦ ᐃᖅᑲᓇᐃᔭᖃᑎᖃᖅᑎᓪᓗᖓ ᑲᑎᒪᔩᑦ ᐊᒻᒪ ᐃᖅᑲᐅᒪᐃᓐᓇᓂᐊᖅᑕᒃᑲ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓃᓐᓂᕋᓚᐅᖅᑕᕋ.” 

 

ᐱᓇᓱᐊᕈᓯᕐᒥ ᐱᒋᐊᓕᕋᑖᖅᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᐅᔾᔨᒋᐊᓚᐅᖅᑐᑦ ᒪᓕᒐᓕᐅᑎᖅᔪᐊᒥᑦ ᑖᒥᓂᒃ 

ᓚᐸᓛᓐᒃ, ᒥᓂᔅᑕ ᑲᕙᒪᐅᖃᑎᒌᑦᑐᓕᕆᔨᓄᑦ ᐊᒻᒪ ᐅᑭᐅᑕᖅᑐᓕᕆᓂᕐᒧᑦ ᐊᒻᒪ ᑲᓇᑕᐅᑉ ᐃᓗᐊᓂ ᑕᐅᖅᓰᓂᒥᕐᒧᑦ ᑖᓐᓇ 

ᒥᔅ ᒫᔪᕆ ᑲᕕᒃ ᑲᓗᕋᖅ ᓂᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᕈᐊᖅᑕᐅᓯᒪᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᓂᕈᐊᕋᔅᓴᑐᐊᖑᓪᓗᓂ ᐃᔅᓯᕙᐅᑕᒧᑦᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᒥᔅ ᑲᓗᕋᖅ ᐱᒋᐊᓚᐅᖅᑐᖅ ᐃᖅᑲᓇᐃᔮᖓᓂ 

ᑲᑎᒪᔨᓄᑦ 2011 ᑎᒃᑯᐊᑕᐅᓪᓗᓂ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᑎᒃᑯᐊᑕᐅᒃᑲᓂᖅᑐᓂ ᓄᓇᕗᑦ ᒐᕙᒪᒃᑯᓐᓄᑦ ᑐᖏᓕᖓᓄ ᐊᒻᒪ 

ᐱᖓᒧᐊᓄᑦ ᐊᑯᓂᐅᓂᖓᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 2014−ᒥ ᐊᒻᒪ 2017 ᑐᖏᓕᐲᑦᑐᑎᒃ. 2009−ᒥᓂᑦ 

ᐃᓕᓐᓂᐊᑎᑦᑎᔨᐅᓯᒪᔪᖅ ᓄᓇᕗᒻᒥ ᓯᓚᑦᑐᓴᕐᕕᒻᒥᑦ ᓄᓇᕗᒻᒥ ᐃᓕᓴᐃᔨᔅᓴᓄᑦ ᐃᓕᓐᓂᐊᕋᔅᓴᖅ (NTEP); ᒫᓐᓇᐅᔪᒥᑦ 

2018-2019 ᔭᐃᓐ ᒐᓛᔅᑯ ᕕᐊᓗ, ᓂᕈᐊᖅᑕᐅᓯᒪᔪᖅ ᓴᖏᔪᒥᑦ ᓯᕗᓕᖅᑎᐅᔪᓐᓇᓂᕐᒧᑦ, ᓄᓇᓕᒻᒥᑦ ᐃᓚᐅᑎᑦᑎᖃᑦᑕᕐᓂᑯᖓ 

ᐊᒻᒪ ᐃᑲᔪᑐᐃᓐᓇᖃᑦᑕᕐᓂᖓᓄᑦ, ᐊᒻᒪ ᐱᔪᒪᓂᕆᔭᖓ ᐃᓄᓐᓄᑦ ᐊᑐᐊᒐᕐᓄᑦ ᐊᒻᒪ ᑭᒡᒐᖅᑐᐃᓂᕐᒥᑦ ᑐᑭᖃᑦᑎᐊᑎᑦᑎᔪᖅ 

ᐱᐅᔪᒥᑦ ᐊᓯᔾᔩᓂᕐᒥᑦ ᐅᑭᐅᑕᖅᑐᒧᑦ ᐱᔾᔪᑎᖃᖅᑐᓄᑦ. ᐊᖏᖅᑐᓂᐅᒃ ᑲᑎᒪᔨᓄᑦ ᓂᕈᐊᕋᔅᓴᐅᓂᕐᒧᑦ ᐃᔅᓯᕙᐅᑕᕐᒧᑦ, ᒥᔅ ᑲᓗᕋᖅ 

ᓇᓗᓇᐃᖅᓯᓚᐅᖅᑐᖅ ᐅᐱᒍᓱᓐᓂᕋᖅᑐᓂ ᐱᔨᑦᑎᕐᓗᒋ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 2011−ᒥᓂᑦ ᐊᒻᒪ 

ᑐᓐᖓᓱᑦᑎᒃᑲᔭᖅᑕᖓ ᑕᒪᓐᓇ ᑲᔪᓯᑎᓪᓗᓂᐅᒃ ᐱᒻᒪᕆᐅᔪᖅ ᐃᖅᑲᓇᐃᔮᖅ ᐃᔅᓯᕙᐅᑲᑕᐅᓗᓂ. 

 

ᑲᑎᒪᔩᑦ ᖁᔭᓕᔪᑦ ᒥᔅ ᑳᑉᓚᓐ ᐊᕐᕌᒍᒐᓚᓐᓄᑦ ᐱᔨᑦᑎᖅᓯᒪᓂᖓᓄᑦ ᑲᑎᒪᔨᐅᓪᓗᓂ ᐊᒻᒪ ᐃᔅᓯᕙᐅᑕᐅᓪᓗᓂ ᐊᒻᒪ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᔪᓯᓂᖃᑦᑎᐊᖁᔨᔪᖅ ᓄᑖᒥᑦ ᐃᖅᑲᓇᐃᔮᖓᓂ ᐊᖏᔪᖅᑳᒧᑦ ᑐᖁᖓᔪᓕᕆᔨ. ᑲᑎᒪᔩᑦ 

ᐃᑲᔪᖅᑕᐅᖁᔨᓂᐊᖅᑐᖅ ᐃᑲᔫᕘᓯᐊᕆᓚᐅᖅᑕᖏᓐᓄᑦ ᒥᔅ ᖃᓗᕋᖅ ᐊᑐᖃᑦᑕᖅᓯᒪᔭᖓᓂ ᐊᒻᒪ ᑲᔪᖏᖅᓯᒪᐃᓐᓇᕐᓂᖓᓄᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᐅᒋᔭᐅᖏᓐᓇᓂᐊᖅᑐᑦ ᐃᓱᒪᒋᔭᐅᑎᓪᓗᒍ ᑎᒃᑯᐊᖅᑕᐅᓂᕐᒧᑦ ᑭᖑᓪᓕᕐᒥ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᔅᓯᕙᐅᑕᕐᒧᑦ. 

 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᒍᒃ:  ᕋᐃᔭᓐ ᐱᐅᕆ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᒧᐊᖅᑎᑦᑎᔨ  

1-866-233-3033 ᐅᕝᕙᓘᓐᓃᑦ rbarry@nirb.ca  

